
shrI devI ShaTkam

ಶ್ರೀದೇವೀಷಟ್ಕಂ ಅಥವಾ ಮಾತಂಗೀಷಟ್ಕಂ

ಶ್ರೀಗಣೇಶಾಯ ನಮಃ .
ಅಂಬ ಶಶಿಬಿಂಬವದನೇ ಕಂಬುಗ್ರೀವೇ ಕಠೋರಕುಚಕುಂಭೇ .

ಅಂಬರಸಮಾನಮಧ್ಯೇ ಶಂಬರರಿಪುವೈರಿದೇವಿ ಮಾಂ ಪಾಹಿ .. 1..

ಕುಂದಮುಕುಲಾಗ್ರದಂತಾಂ ಕುಂಕುಮಪಂಕೇನ ಲಿಪ್ತಕುಚಭಾರಾಂ .

ಆನೀಲನೀಲದೇಹಾಮಂಬಾಮಖಿಲಾಂಡನಾಯಕೀಂ ವಂದೇ .. 2..

ಸರಿಗಮಪಧನಿಸತಾಂತಾಂ ವೀಣಾಸಂಕ್ರಾಂತಚಾರುಹಸ್ತಾಂ ತಾಂ .

ಶಾಂತಾಂ ಮೃದುಲಸ್ವಾಂತಾಂ ಕುಚಭರತಾಂತಾಂ ನಮಾಮಿ ಶಿವಕಾಂತಾಂ .. 3..

ಅರಟತಟಘಟಿಕಜೂಟೀತಾಡಿತತಾಲೀಕಪಾಲತಾಟಂಕಾಂ .

ವೀಣಾವಾದನವೇಲಾಕಂಪಿತಶಿರಸಂ ನಮಾಮಿಮಾತಂಗೀಂ .. 4..

ವೀಣಾರಸಾನುಷಂಗಂ ವಿಕಚಮದಾಮೋದಮಾಧುರೀಭೃಂಗಂ .

ಕರುಣಾಪೂರಿತರಂಗಂ ಕಲಯೇ ಮಾತಂಗಕನ್ಯಕಾಪಾಂಗಂ .. 5..

ದಯಮಾನದೀರ್ಘನಯನಾಂ ದೇಶಿಕರೂಪೇಣ ದರ್ಶಿತಾಭ್ಯುದಯಾಂ .

ವಾಮಕುಚನಿಹಿತವೀಣಾಂ ವರದಾಂ ಸಂಗೀತ ಮಾತೃಕಾಂ ವಂದೇ .. 6..

ಮಾಣಿಕ್ಯವೀಣಾ ಮುಪಲಾಲಯಂತೀಂ ಮದಾಲಸಾಂ ಮಂಜುಲವಾಗ್ವಿಲಾಸಾಂ .

ಮಹೇಂದ್ರನೀಲದ್ಯುತಿಕೋಮಲಾಂಗೀಂ ಮಾತಂಗಕನ್ಯಾಂ ಮನಸಾ ಸ್ಮರಾಮಿ .. 7..

..ಇತಿ ಶ್ರೀಕಾಲಿಕಾಪುರಾಣೇ ದೇವೀಷಟ್ಕಂ ಅಥವಾ ಮಾತಂಗೀಷಟ್ಕಂ ಸಮಾಪ್ತಂ ..

